- ’

™
Ghaqda Muzikali Imperial
IL-MELLIEHA

O -

—

ot 201 5

_senata’hidma

fug z@@ﬂ amministrattivi

Regghet waslet festa ohra, wara sena ta’ hidma
fejn jidhol xoghol amministrattiv, u ghalkemm
forsi dan ix-xoghol ma jkunx jidher, xorta huwa
importanti dags ix-xoghol l-iehor.

Kien ezatt wara l-festa tas-sena li ghaddiet, li
bhala kumitat iddecidejna li napplikaw ghall-fondi

minghand il-‘Majjistral Action Group Foundation’

fl-iskema ‘Support for Capital Expenditures for
the Arts and Cultural Societies’. Bhala kumitat
iddecidejna li ghandna napplikaw ghal dan li gej:
* Lift biex il-kazin taghna jkun iktar ac¢cessibbli
ghal kulhadd
* Air Conditioners ghas-sala tal-kuncerti
* Sound Proofing fis-sala tal-kuncerti biex din
is-sala jkollha akustika ferm ahjar u tkun tista’
tintuza ghar-recordings
e Kif ukoll nixtru xi strumenti tal-perkussjoni
bhal timpani, biex ma jkunx hemm bzZonn iktar
li dawn it-tip ta’ strumenti nikruhom minghand
baned ohra
Wara li ddec¢idejna ghalxiex ser napplikaw, iltqajt
mal-Vi¢i Sindku tal-Mellieha, is-Sur Clayton Bartolo,
li kien ta’ ghajnuna kbira fil-mili tal-applikazzjoni,
kif ukoll mal-Perit Joseph Attard li ta l-ghajnuna
kbira tieghu fejn jidhol xoghol ta’ applikazzjonijiet
mal-MEPA u hafna xoghol iehor relatat mal-pjanti u
kwotazzjonijiet ta’ xoghol tal-kostruzzjoni, u flimkien
mieghu ddec¢idejna wkoll li minhabba I-1ift ikollhom
isiru toilets godda. Wara hafna giri biex nigbru tliet
kwotazzjonijiet ta’ kull haga, dahhalna 1-karti kollha
u kulma kien baga’ kien li nistennew it-twegiba
tal-MAGF. Gara li, fil-bidu ta’ Dicembru, ghal xi
raguni li ma kellniex kontroll fugha, I-applikazzjoni
waqghet u regghet fethet ohra fil-bidu ta’ din is-
sena. Dan kien ifisser li kellna nergghu nghaddu
mill-proc¢ess kollu mill-gdid spe¢jalment fejn jidhlu
applikazzjonijiet, peress li I-kwotazzjonijiet kollha li
kellna kienu skaduti. Wiehed jista’ jimmagina minn
xiex kellna nghaddu biex terga’ tmur ghand l-istess
agenti u terga’ tittobhom kwotazzjonijiet ohra.

Norbert Vella
Segretarju Generali

Wara 1li ghamilna dan kollu, f’Lulju hadna
l-ahbar tajba li I-applikazzjoni taghna giet milqugha
u konna ser ninghataw is-somma ta’ €79,902.27 li
jammontaw ghall-80% tal-ispiza tal-progett kollu.
Wara li tawna l-ahbar, bdejna x-xoghol l-iehor, fejn
ordnajna l-affarijiet materjali kollha li kien hemm
bzonn, kif ukoll ftehimna mal-bennej u l-haddiema
l-ohra biex jibdew ix-xoghol kemm jista’ jkun
malajr minhabba 1i dan ix-xoghol kollu ried ikun
lest f*qasir zmien. Ghalhekk niskuza ruhi ghal kull
inkonvenjenza li tista’ tinqala’ fi zmien il-Vitorja
minhabba dan ix-xoghol, imma sfortunatament
ma kellniex ghazla ohra. Minn dawn l-erba’ versi
nixtieq nirringrazzja lill-Perit Joseph Attard u lill-
Vi¢i Sindku, is-Sur Clayton Bartolo tal-ghajnuna
kbira li sibt minghandhom.

Din is-sena tibqa’ mfakkra wkoll fl-istorja tal-
kazin ghall-Apple Strudel 1i ghamilna flimkien mas-
Sur Andrew Farrugia fl-Iljieli Mellehin. L-istorja
tal-Apple Strudel bdiet meta fil-bidu ta’ din is-sena
konna kellimna lis-Sur Farrugia, fejn urejnih ix-
xewqa taghna li naghmlu xi haga flimkien. Ghalhekk
xi ftit xhur wara konna ergajna ltqajna biex flimkien
nahsbu x’jista’ jsir u Andrew hareg b’din l-idea
tal-Apple Strudel biex hafna volontiera jkunu
jistghu jipparteCipaw u jaghtu s-sehem taghhom.
Wara li tkellimna mal-kunsill lokali, gie deciz li
din naghmluha waqt 1-Iljieli Mellehin. Bdew il-
preparamenti fejn sibna hafna ghajnuna minghand
sponsors biex b’hekk, bis-sahha taghhom ukoll, is-
somma migbura kienet ferm ikbar. L-apple strudel
kienet twila t-tul kollu tal-Pjazza tal-Mellieha li
tlahhaq ’il fuq minn 400 pied. Minn hawn nixtieq
nirringrazzja lil dawk kollha li fl-Iljieli Mellehin gew
u xtraw bicca, fejn kulhadd tana I-prosit dags kemm
kienet ta’ kwalita tajba. II-flus kollha migbura marru
ghall-Malta Community Chest Fund. B’din l-attivita
dahhalna l-isem tal-kazin fil-Malta Records.

Din is-sena kellna hafna iktar attivitajiet
ghaddejjin fil-kazin u tkunu tistghu taqraw fughom

fl-artikli 1i kitbu shabi f’dan il-ktejjeb li nohorgu
ghall-festa. Kif tistghu taqraw, ix-xoghol fil-kazin
ma jkunx biss matul il-gimgha tal-festa izda jkun
mifrux mas-sena kollha. Minn hawn inheggeg iktar
volontiera jinghaqdu maghna f’din il-hidma bla
wagqfien ghall-kazin li tant hu ghal qalbna. Bil-ftit
minghand il-hafna, ix-xoghol ma jkunx daqshekk
iebes.

Ghas-sittax-il sena konsekuttiva, din is-sena
sejrin nergghu nittrasmettu I-festa ta’ Marija
Bambina dirett fuq is-sit elettroniku taghna www.
imperialbandclub.com. It-trasmissjonijiet jibdew
minn nhar il-Gimgha 21 t’Awwissu, propju meta
jibdew l-attivitajiet tal-festa, u jibqghu sejrin bla
wagfien sat-8 ta’ Settembru. Tajjeb li wiehed isemmi
li apparti x-xandiriet diretti, fi zmien il-festa wiehed
ghandu jsib ukoll ritratti tal-attivitajiet 1i jkunu
geghdin isiru, u ghal minn ma jkunx jista’ jsegwi
x-xandiriet diretti, wiehed ikun jista’ jsib ukoll
videos ta’ attivitajiet li jkunu saru fil-granet ta’ qabel.

Din is-sena ser inkunu geghdin ukoll inkomplu
nzidu mal-istorja tal-kazin, fejn ser inkunu qeghdin
nohorgu l-istorja mill-25 sena tal-kazin sal-50 sena.
Niehu l-opportunita biex nirringrazzja minn qalbi
lis-Sur Jimmy Muscat tax-xoghol siewi li huwa
ghamel biex kiteb il-punti ewlenin tal-istorja u
lis-Sur Ivan Vella tal-website. Niehdu pjacir jekk
tibaghtulna l-kummenti u s-suggerimenti taghkom
fuq info@imperialbandclub.com.

Naghlag dawn il-kelmtejn  billi naghti
I-kondoljanzi tieghi u ta’ shabi tal-kumitat lill-
familjari ta’ dawk kollha 1i hallewna matul din is-
sena. Aghtihom Mulej il-mistrieh ta’ dejjem

Naghlaq billi nawgura festa mill-isbah,
f’armonija ta’ hbiberija, lill-Mellehin kollha, lil
hutna l-emigranti li qeghdin fostna, kif ukoll il
dawk kollha li geghdin isegwu kollox minn fuq
I-internet. Fl-ahhar, izda mhux l-inqas, lill-morda
kollha li sfortunatament ma jistghux ikunu maghna.

Viva l-Banda Imperial. Viva Marija Bambina

J&G
Discount

Discount Detergent Shop

Triq it-Tgham, II-Mellieha
Tel: 21522658
Mob: 79057948

Opening Hours
Mon-Fri:
8.30 — 13.00 & 16.00 — 9.30
Sat: 8.30 — 2:00

Free
Delivery






